
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

পূজা
১৫





নিরখিবে নয়ন আমার।

‘অনুতাপ’ পেতেছে অঞ্চল,

মুছা’তে মা রাঙ্গা-পদ-ধূলি;

মুছিতে মা, কলুষ-কালিমা।
তন্ত্র মন্ত্র নাহি জানি আমি,

ফুল-দল নাহিক সম্বল,

নারিব মা পূজিতে তোমারে—বিধিমতে।

মন কিন্তু না শুনে সে কথা।

বলে,—“কর পূজা যা’আছে সম্বল তাহে;

না পূজিলে নাহিক নিস্তার,

ভবে পার বিষম সঙ্কট।”

ভয় তা’ই হয় গো ভবানি—অভয়ে!

কি আছে সম্বল মোর? জান ত সকলি!

ছিল যে আশার ফুল ফুটি’ হৃদুদ্যানে,

ভকতি-সৌরভ মাখি গায়,

স্ব-বলে তুলেছে তা’রে মায়া;

ফেলেছে মা, সন্দেহ-সাগরে।

নিষ্ঠা-বিল্বদল, আহা! কিশলয়-কালে

চিন্তা-কীটে কেটেছে শঙ্করি। আঁখি-কুম্ভ

অশ্রু-গঙ্গাজলে নিয়তই ছিল মা পূরিত;

পাপানল শুকায়েছে প্রায় তাহা।

